КОМИ РЕСПУБЛИКАСА СЬӦМ ОВМӦС МИНИСТЕРСТВО ЙЫЛЫСЬ ПОЛОЖЕНИЕ
I. Панас

1. Коми Республикаса сьӧм овмӧс министерство (водзӧ - Министерство) лоӧ Коми Республикаса олöмö пöртысь власьт органӧн, коді канмусянь лӧсьӧдӧ да збыльмӧдӧ Коми Республикаса сьӧм овмӧс, сьӧмкуд да вот политика, урчитӧм юкӧнын ладмӧдӧ нормативнӧй инӧда удж да канмусянь веськӧдлӧ, юрнуӧдӧ Коми Республикаса канму уджйӧзӧн, иналӧ Коми Республикаса канму заказчикъяслы вузӧс вайӧм, уджъяс вӧчӧм, услугаяс сетӧм вылӧ канму заказ торгъяс нуӧдӧм пыр, видзӧдӧ, кыдзи уджалӧны тайӧ юкӧнъясын Коми Республикаса министерствояс да олӧмӧ пӧртысь власьт мукӧд орган.
II. Медшӧр могъяс

Министерстволӧн медшӧр могӧн лоӧ лӧсьӧдны условиеяс, медым:

1) бурмӧдны Коми Республикаын сьӧмкудса удж да сьӧмкудкостса йитӧдъяс;

2) кыпӧдны Коми Республикаса сьӧм ресурсъясӧн вӧдитчан окталун;

3) бурмӧдны Коми Республикаса канму учреждениеяслысь уджалӧмсӧ, кӧні учредитысьлысь могъяссӧ да уджмогъяссӧ збыльмӧдӧ Министерство (водзӧ   - канму учреждениеяс).

Министерстволӧн могъясӧн сідзжӧ лоӧны:

1) лӧсьӧдны рӧскод обязательствояс бурмӧдӧм вылӧ условиеяс;

2) лӧсьӧдны Коми Республикаса экономикаӧ содтӧд сьӧм ресурсъяс да инвестицияяс кыскӧм вылӧ условиеяс;

3) бурмӧдны Коми Республикаса канму уджйӧзӧн веськӧдлан ногсӧ да веськӧдлӧмсӧ;

4) видзӧдны, медым Коми Республикаса республиканскӧй сьӧмкудйысь сьӧмӧн вӧдитчӧма (видзӧма сійӧс) торъя мог серти, сэтшӧм формаяс да пӧрадок  серти, кыдзи урчитӧма Россия Федерацияса Сьӧмкуд кодексӧн, сьӧмкуд оланастэчаслӧн мукӧд актӧн, Россия Федерацияса нормативнӧй инӧда актъясӧн, Коми Республикаса оланпас пыртысь да нормативнӧй инӧда актъясӧн.

